
Die xvI Aprilis 1504.

Essendo lisola nostra de Cerigo de mon picola importantia, si per el sito
suo propinquo al isola de Candia, qual per esserli manchato el suffragio et
guardia, che li era vicina de Modon e Coron e da non lassar de farli ogni debita
provisione 4 conservation de quella et perche za molti mexi se ritrova in questa
cita oratori de la predicta communita et Isola nostra, rechiedendo molti capituli
et maxime uno che in quella se li metta tal governo che decetero sia ben gover-
nata, et che quelli subditi nostri possino recever justitia et raxon da alcuno
sentilhomo nostro de pitt experientia di quello sono stati fin hora, perd che i
mandava uno castellan qual havea de salario netto circa ducati duxento et etiam
per ultimar quelle fabriche za principiate e che le intrade de la Signoria siano
talmente ministrate, che di quelle oltra la spexa ordinaria etiam se ne possi haver
el sorabondante e di quello compir dicte fabriche summamente necessarie; et

compite vengi in utilitd de la Signoria nostra in la camera de Candia, a beneficio

de le cosse de Levante. Et pero, I'andera parte che nel primo Mazor Consejo sia
electo per quatro man de election un zentilhomo nostro per Provedador e Castel-
lan su lisola nostra de Cerigo predicta per anni do, qual habi al mexe neti per
spexe Ducati vinticinque d'oro, senza esser tenuti monstrar alcun conto e nel
suo ritorno non sotozasi ad alcuna contumatia; habi la commission nel far de la
justicia, si comme ha el Castellan presente la appelatione del qual se devolgi al
Rezimento de Candia, iuxta el consueto, el qual Provedador da esser electo non
possi per alcun modo, via o inzegno far marcadantia di sorte alcuna et se habi
a pagar de la intrade de dicta Isola, le qual siano per esso Provedador e Castellan
scosse et ministrade tenendo de quelle bon conto, insieme cum el sconto depu-
tato et tuti li formenti debi venderli A utile de la Signoria nostra, e del tracto
de quelly, s1 habi & pagar ne possi tuor dicto suo salario over danari contadi per
spexe in biave ne in altro; ma solum in danari contadi sotto la parte di furanti.
Item che li carati de le sentencie condanason e danni dati, tuti pervengino in la
Signoria nostra e quelli siano scossi per el dito Provedador tenendo bon conto, si
che esso Provedador non habi haver altro, che li ducati vinticinque netti al mexe.
El soprabundante oltra el suo salario et altre spese ordinarie et che accadesse,
debi el prefato Provedador de tempo in tempo mandarle 4 la camera nostra de
Candia cum questo perd expresso ordine, che in dicta camera si tengi conto
separato de le dicte intrade et cussi li danari siano intacti 4 ordine sempre de la
Signoria over del Capitanio Zeneral che fuori se ritornasse, essendo obligato
dicto Proveditor e il Scontro mandar etiam de tempo in tempo li libri e conti A
la dicta camera e nel ritorno suo etiam apresentar uno simil conto saldato al
Officio nostro de le Raxon Vechie et non possi esser provato in alcun officio,
regimento over conseio sel non havera facto la presentatione predicta al Offitio
de le RaxonVechie. Etiam cum si dicto Provedador da esser electo uno Cancellier
cum quelli modi et conditione che mena el Provedador nostro al Zante.

Et perche al presente se ritrova su dicta Isola per castellan ser Zuan Nadal
Querini et essendo sta revocato ser Zuan Francesco Venier era i Provedador per
deliberation di questo Consejo, damo sia prexo ch’el Provedador e Castellan novo
da esser electo sia tenuto immediate partirsi per andar per Provedador tantum
in dicto luogo di Cerigo fino compia el prefato Castellan et poij lui solo resti
sopra la dicta Ixola a governo et in questo mezo attendi & ultimar quelle fabri-
che summamente necessarie. Et la presente parte, non se intendi prexa, se la
non sera posta et prexa nel Mazor Consejo.

2

O edyevnz Soxrop “legwvvpos Aovavog ézheyeis viv Aout Koijms, etpioxerar 8 dmmoesiav tijc



